
Baada ya kumshukuru Bwana Seyyid Muadham
na mabwana na mabibi waliohudhuria alisema: -

Katika huu wustku wa kuamkia mwezi 12
Mfunguo sita kazaliwa Nabii Muhammad Salla Llah

syl bl ga Ll (ol ) S a ey ool e Gt Rl ol ol
O G OIS I Lo ] ol gl B0l sl el 200 OF ] | M amy 55
iy 3] oy (38 2l U Sl o Lgmlad s 0Medd 2o I [ bl @l
LS A i )1 05 ol B0 Lgmekin b it IR s ke o 155 S5 LS lgh 25
SWSPR ISRV VINCT 3 S WAL - B PO 11 JE- P W Oy PR P P W ECJA P
350 s o)l g sSU m B 8 (gl Lol el 5 by i Lossn iy
815 B s closaall gy Ty (LaSs (LGS i WS Jats Gladt sl 1
S VA B e 6 el s sV Jleds boals s (Gimedpe Jledis
G Aol godl B 20l gins Ui g Lasele) Lo Osdhe Vo s ol e Sy ek

Gl lauN el LU eiladl lusY!



Alayh Wasallam katika nyumba ya Ami yake; Bwana
Abu Talib, kwenye mji wa Makka.

Nyumba yote ile ilijaa nuru ikameremeta na
nyota zote zikaisogelea nyumba hiyo hata ikadhaniwa
zitaiangukia. Na kwa nuru hiyo iliyojaa nyumba huyo
mama yake Mtume aliweza kuyaona majumba ya Sham
na hali ya kuwa yuko Makka.

Na zilidhihiri ajabu nyingi kabisa katika siku hiyo
ya kuzaliwa Mtume.

Miongoni mwa ajabu hizo ni:

1. Kuanguka hilo jumba kubwa alilolijenga mfalme
Kisra.

2. Kuzimika mioto iliyokua ikiabudiwa na
Maparisi.

Kupinduka masanamu chini juu.

Majini kuwalingania watu khabari za Mtume.

Alipotimiza miaka 6 akafa mama yake, akalelewa
na yayaake, Bibi Ummu Ayman. Na akatazamwa na
Babu yake, Bwana Abdul Mutalib. Alimpenda zaidi na
kumshughulikia  zaidi  kuliko  wanawe alowatoa
matumboni mwake. Lakini mara tu alikufa na hali ya

kuwa Mtume kijana wa miaka 8 tu basi.

Akalelewa na Ami yake Bwana Abu Talib malezi
vile vile mazuri kabisa. Bwana huyu alikuwa karimu,
lakini alikuwa takiri sana. Lakini
kwa kule kumchukua Mtume na kumlea, Mwenyezi
Mungu alimtengenezea hali yake, ikawa baraka kwake
na kwa Watoto wake.

Alipotimiza umri wa miaka 25 alikwenda Sham
kwa ajili ya biashara ya Bib1
Khadija. Ikawa hii ndiyo safari yake ya pili
ya kwenda huko Sham.

Na miujiza mingi ilidhihiri katika safari yake hii. Moja
katika miujiza hiyo ni kuwa mawingu yakimfunika asipi
gwe na jua. Hata huyo Padri mkubwa Nastura akamta
mbuwa kuwa atakuwa Mtume. Akauza yale mali ya
Bibi

Khadija kwa faida kubwa kabisa asiyopata kuiyona mais
ha huyo Bibi Khadija
na akaona miujiza yake mengine. Akayakinisha kuwa k
weli huyu ni Mtume. Akamwomba amwoe, akamwoa.
Akazaa naye na akakaa naye maisha bila

ya kumwolea mke mwengine mpaka akafa huyo Bibi

Khadija ndipo alipomwoa Bibi Aisha na wengineo.

Alisiftka  Mtume tangu utotoni mwake kwa
ukweli na uaminifu na kutofanya baya lo lote hata
akatangaa kwa jina la Al-Amin. Na alikuwa
mnyenyekevu hana kibri, hamdharau mtu. Hata
masikini  anakwenda  kuwatazama  wanapokuwa
wagonjwa na anakaa nao mahala Pamoja. Na
anachanganyika na Masahaba wenzake kama mwenzao.
Anakaa po pote pale anapofikia. Si lazima akae
Sadrul Majlis. Alikuwa karimu kuliko viumbe wote,
mpole kuliko viumbe wote, msema kweli kuliko
viumbe wote, mwepesi wa tabia kuliko viumbe wote,
mtekelezaji ahadi kuliko viumbe wote. Ukimwona kwa
ghafla utamwogopa, ukizoeleana naye utampenda.

Moja katika ya kuonyesha ukarimu wake ni kuwa
siku moja aliweka mbele yake juu ya mkeka dirham
90,000 (tisiin alfu) akazigawa zote pale pale.

Alikuwa  mpole kabisa ~ kama  alivyosema
Mwenyezi Mungu na akawa na tabia zisizokuwa na
mfano wake vile vile kama alivyosema Mwenyewe
Mwenyezi Mungu. Basi yeye Nabii Muhammad ndiye

bora kuliko viumbe wote.



Y

Na alistahamili  adha kubwa kabisa kwa
Makureshi katika  kuitangaza dini. Walimtaka kila
namna ajizuilie na hayo; asikubali. Wakahadid kuwa
watamwua baada ya kumtaabisha hivyo walivyokuwa
wakimtaabisha. Hata Ami yake, Bwana Abu Talib,
alipomnasihi ayaache hayo alimwambia “Hata lau
wangenitilia jua kwenye mkono wangu wa kulia na
mwezi katika mkono wangu wa kushoto ili niache haya
nisingeacha mpaka nife”.

Alipotimiza umri wa miaka 38 alijiepusha kukaa
na watu. Akawa anakaa kwenye pango lililokuwa
likiitwa Ghar Hira akiabudu humo. Na hivi
ndivyo wanavyokuwa watu wakubwa wa Mwenyezi
Mungu. Wakawa tayari kupokea ule ujumbe wa
Mwenyezi Mungu wa kuwatoa watu ukafirini na
ujingani na matatani. Hata alipotimiza miaka 40 alipewa
Utume juu vya viumbe wote uwaonye waovu
awabashiri wema, awatoe katika ujahili awatie katika
wjuzi. Na haya yalikuwa katika mwezi wa February
mwaka 610 A.D.

Na muujiza mkubwa kabisa kabisa aliopewa

Mtume ni huu muujiza wa Quran. Kitabu kitukufu cha

Mwenyezi  Mungu  kilichowashangaza ~ viumbe
vyote visiftue dafu mbele yake juu ya ufasihi wao na
uhodari wao na ubingwa wao.

Akaingia Mtume kuwalingania watu dini kwa
hikma na upole na mawaidha mazuri na kusubiri juu ya
kila balaa na maafa yaliyokuwa yakimpata yeye na
hao wafuasi wake. Basi ni uzushi na uwongo mkubwa
kabisa kusema kuwa dini ya Kiislamu imetangaa kwa
upanga. Upanga gani huo alioukamata Mtume kuchinja
watu 1i  waingie Uislamuni? Mtume alikuwa
hawezi kujinusuru mwenyewe wala kuwanusuru hao
wafuasi wake. Ataweza kuwapiga watu wengine?
Hakukimbia yeye Mtume peke yake na Sayyidna
Abubakr kwenda Madina kwa ajili ya kukimbia kuuawa
na Makureshi? Basi upanga huo au panga hizo
zilikuwako wapi?

Muda wa miaka 13 kasimama Mtume kulingania
watu dini, hana silaha yoyote ila Imani yake tu juu ya
Mwenyezi Mungu. Na ikamkuta kila balaa yeye na
watu wake; hata wengine wakauawa na wengine
wakarejea  ukafirini balaa  zilipopindukia  mipaka.

Hawakusalia pamoja naye ila wale ambao nyoyo zao



zilijaa Uislamu kweli kweli na kumtawakali Mwenyezi
Mungu.

Basi watu hao walimfuata Mtume kwa ajili ya upa
nga? Alikuwa na upanga yeye Mtume? Au  upanga
tangu lini unathibitisha itikadi katika nyoyo? Au watu
hawa walisilimu kwa tamaa ya pesa? Mtume alikuwa na
pesa kwani hata wamfuata kwa tamaa ya pesa?

Wote hawa walisilimu kwa kuwa wameathirika
kwa  1ile taalimu  nzuri  kabisa ya = Uislamu
sio wameathirika kwa jambo jengine.

Walidumu Waislamu juu ya fitna hiyo na dhulma
hiyo waliyokuwa wakifanyiwa na makafiri - na kila siku
inazidi tu. Hata ilipopindukia mipaka ndipo Mwenyezi
Mungu akawapa ruhusa Waislamu wajitetee nafsi zao
na wathami dini yao. Akasema “ Wamepewa
ruhusa wale waliokuwa wanapigwa (wajipiganie na
wao) kwani wanadhulumiwa bure na Mwenyezi
Mungu ni Qadir wa kuwanusuru; ambao wametolewa
katika miji yao pasina haki yo yote. Ila walisema “ Mola
wetu ni Mwenyezi Mungu (st masanamu)”. Na

akasema “Piganeni nao (kama wanavyokupigeni) hata

kusiwepo kutaabishwa (tena) kwa ajili ya dini. Iwe
dini n1 ya Mwenyezi Mungu.

Basi vita vya Waislamu na hao makafiri vilikuwa
vya kujiteteasi vya kushambulia watu. Na wvya
kujihami wao wenyewe na watu wao na dini yao. Na
kama s1 kukubalishwa huku basi kila kitu kisingesimama
ulimwenguni kama alivyosema Mwenyezi Mungu
kuwa “Lau kuwa si kuondosha Mwenyezi Mungu shari
ya baadhi ya watu kwa watu wengine basi yangekuwa
yamekwishavunjwa misala na makanisa na mahekalu na
misikiti ambayo linatajwa sana ndani yake jina la
Mwenyezi Mungu. Na Mwenyezi Mungu ndiye
Mwenye nguvu na ndiye Mwenye  kushinda.
(Tutawanusuru) wale ambao tukiwamakinisha
ulimwenguni  watasimamisha Sala ~ watoe = Zakaa
waamrishe mema na wakataze mabaya.

Basi haya yanaonyesha dhahir shahir vita katika
Uislamu ni njia ya kuondosha jeuri na dhulma siyo njia
ya kuonea wat una kuwadhulumu.

Na sababuya kusema Mwenyezi Mungu
“Wawekeeni  tayari maadui  zenu kila  nguvu

mnazoziweza ili  mwaogopeshe = hao maadui  wa

Mwenyezi Mungu na maadui zenu” ni kutaka
kuondosha hivyo vita kwani adui yako akikujua kuwa
una nguvu hatathubutu kukushambulia. Zitaishi pande
zote kwa salama. Na huku
ndiko kunakoitwa kutengeneza suluhu kwa ajili
ya kutaka Salama.

Na mipango yote ya vita inaonyesha namna gani
Uislamu ulikuwa Rahimu na Mwema na Muadilifu na
unapenda  Salama. Kama anavyosema Mwenyezi
Mungu kuwa “ Wakimili kutaka salama basi na wewe
taka na umtegemee Mwenyezi Mungu na Mwenyezi
Mungu ni Mwenye kusikia na Mjuzi wa kila jambo. Na
wakitaka kukukhadaa Mwenyezi Mungu atakukifla
kwa nusura yake na kwa Waislamu.

Basi hiki ni kitu kichache kabisa ya habar
za Mtume Salla Llahu Alayh Wasallam.

Na haya yanatosha Inshaallah kwa safari hii.

